
D. Fabián Barreiro González, técnico municipal do Concello de Tui, a petición verbal do Sr. 

Alcalde, en  relación co expte. de CONTRATACIÓN POR PROCEDEMENTO ABERTO DO 

SUBMINISTRO DE ENERXÍA ELÉCTRICA NO CONCELLO DE TUI,  formula o seguinte: 

 

INFORME 

 

• CUMPRIMENTO DO ARTIGO 99.3 DA LEI 9/2017, DE 8 DE NOVEMBRO, DE CONTRATOS 

DO SECTOR PÚBLICO 

 

O presente informe ten por obxecto dar cumprimento o artigo 99.3 da Lei 9/2017, de 8 

de novembro, de Contratos do Sector Público, pola que se traspoñen o ordenamento 

xurídico español as Directivas do Parlamento Europeo e  do Consello 2014/23/UE y 

2014/24/UE, de 26 de febreiro de 2014.  

“[…] 

3. Sempre que a natureza ou o obxecto do contrato o permíta, deberá preverse a 

realización independente de cada unha dos seus partes mediante a súa división en 

lotes, podéndose reservar lotes de conformidade co disposto na disposición adicional 

cuarta. Non obstante o anterior, o órgano de contratación poderá non dividir en lotes o 

obxecto do contrato cando existan motivos válidos, que deberán xustificarse 

debidamente no expediente, salvo nos casos de contratos de concesión de obras. En 

todo caso consideraranse motivos válidos, a efectos de xustificar a non división en lotes 

do obxecto do contrato, os seguintes:  

a) O feito de que a división en lotes do obxecto do contrato levase o risco de restrinxir 

inxustificadamente a competencia. Para os efectos de aplicar este criterio, o órgano de 

contratación deberá solicitar informe previo á autoridade de defensa da competencia 

correspondente para que se pronuncie sobre a apreciación da devandita 

circunstancia.  

b) O feito de que, a realización independente das diversas prestacións comprendidas no 

obxecto do contrato dificultase a correcta execución do mesmo desde o punto de vista 

técnico; ou ben que o risco para a correcta execución do contrato proceda da 

natureza do obxecto do mesmo, ao implicar a necesidade de coordinar a execución 

das diferentes prestacións, cuestión que podería verse imposibilitada pola súa división en 

lotes e execución por unha pluralidade de contratistas diferentes. Ambos os extremos 

deberán ser, no seu caso, xustificados debidamente no expediente. 

[…]” 

Seguindo as directrices da lei o presente SUBMINISTRO DE ENERXÍA ELÉCTRICA NO 

CONCELLO DE TUI NON É SUSCEPTIBLE DE DIVIDIRSE EN LOTES, dende o punto de vista 

técnico considerouse a conveniencia de dispoñer o contrato nun único lote, dado que 

unha división do contrato nun excesivo número dos mesmos resultaría ineficiente para a 

súa xestión polo promotor, dado que esta require dun control da información facilitada 

mediante os datos de facturación, ao que contribúe en gran medida que o número de 

provedores non resulte excesivo. Por outra banda, e dado que as necesidades eléctricas 

poden variar respecto das previsións iniciais, resultaría pouco operativa a necesidade de 

recursos nun lote e o seu exceso ao mesmo tempo noutro, podendo ser neutralizadas estas 

desviacións cando se ten contratado a subministración mediante un mesmo provedor. 

• CODIGOS CPV correspondentes a “CONTRATACIÓN POR PROCEDEMENTO ABERTO 

DO SUBMINISTRO DE ENERXÍA ELÉCTRICA NO CONCELLO DE TUI” :  

 

A codificación do obxecto do contrato, segundo o Vocabulario Común de Contratos 

Públicos (CPV) aprobado polo Regulamento 213/2008-CE, do 28 de novembro de 2007, é: 

 

 09310000-5: Electricidade. 

 

• CRITERIOS DE ADXUDICACION DO SUBMINISTRO. 

 

A subministración de electricidade atópase perfectamente definido desde o punto de vista 

técnico na regulación sectorial e nos Pregos de Prescricións Técnicas e non é posible 

cambiar os prazos de entrega, realizar variacións ou introducir melloras, entendéndose que 

non procede a incorporación de criterios de adxudicación de tipo social ou ambiental, 

sendo por tanto o prezo unitario medio ofertado o único criterio de adxudicación. 

 

• CUSTES DIRECTOS E INDIRECTOS. 

 
Na subministración de enerxía eléctrica obxecto do contrato só interveñen custos directos. 

Tanto na parte regulada da subministración como na parte obxecto da oferta económica, 

o prezo da subministración está referido a unha unidade de consumo, polo que non hai 

definidos custos indirectos para o provedor. Debido a que non se esixe exclusividade para 

a subministración prestada, os gastos de oficina, persoal, infraestrutura informática e outros 

que houbese, non son exclusivos para este contrato e dedúcense da súa marxe comercial. 

 

• GARANTIA DEFINITIVA. 

 

Para a presente subministración de enerxía eléctrica obxecto do contrato non se esixirá a 

constitución de garantía definitiva, segundo o artigo 107.2 da Lei 9/2017, de 8 de novembro, 

de Contratos del Sector Público, o concello de Tui exime o adxudicatario da obrigación de 

constituír garantía definitiva, o quedar xustificado adecuadamente no prego de cláusulas 

administrativas particulares. 

 

• CRITERIOS PARA A VALORACIÓN DAS OFERTAS 

 

o Prezo ofertado 

 

De acordo co sinalado na cláusula 2.3 do prego de clausulas administrativas o único criterio 

de adxudicación que se aplicará na valoración das ofertas presentadas será o do prezo 

unitario medio máis baixo, de conformidade co establecido nos arts. 145 e 146 da  LCSP. 

- Para obter a oferta económica o licitador deberá operar do seguinte modo: 

 

1.º Co prezo unitario da enerxía por tarifa e período horario, definido no Anexo I do prego 

de clausulas administrativas (“Modelo de Proposición Económica”), e operando coas 

porcentaxes e coeficientes facilitados nas táboas que figuran no Anexo II (“Operacións de 

cálculo para obter o prezo unitario medio ofertado”) do prego de clausulas administrativas, 

obterase tanto un prezo unitario de subministración por tarifa, definido como o custo da 

subministración de enerxía eléctrica por unidade de enerxía consumida [€/ kWh]. 

2.º Unha vez calculado o prezo unitario de todas as tarifas que compoñen o lote e 

operando coas porcentaxes de consumo por tarifas definidos tamén no Anexo II do prego 

de cláusulas administrativas, obterase o prezo unitario medio ( PM). 

 

- A valoración do único criterio de adxudicación (prezo unitario medio máis baixo), 

realizarase de acordo co sinalado a continuación:  

Prezo unitario medio ofertado: Valoración: De 0 ata 60 puntos.  

Puntuarase con 60 puntos o prezo unitario medio ofertado máis baixo. Puntuarase con 0 

puntos o prezo unitario medio ofertado coincidente co prezo unitario medio final máximo 

sinalado na cláusula 3 do presente  PCAP.  

Determinarase a puntuación das restantes  ofertas de acordo coa seguinte fórmula: 

Puntos = 60 x  Omen / Ofx  

Onde:  

Puntos: Os obtidos pola proposta obxecto de valoración.  

Omen = Oferta co menor prezo unitario medio ofertado.  

Ofx= Oferta de prezo unitario medio da licitadora que se valora.  

 

o Prezo do termo da enerxía ou prezo da enerxía. 

 

Realízanse as seguintes precisións: 

O “termino de enerxía” (€) defínese como o sumatorio, para cada período horario, do 

produto da “enerxía consumida” ( kWh) por “o prezo unitario da enerxía” (€/ kWh). 

O prezo unitario da enerxía será obxecto da oferta económica do contrato, e solicitarase 

mediante un prezo fixo (de forma xeral) por tarifa e período horario. 

 

Os prezos fixos da enerxía clasificaranse por tarifas e períodos, e expresaranse cunha 

precisión de 6 decimais e en unidades de Euro por quilowatt (€/ kWh) sen IVE/IVE e sen 

imposto eléctrico. Os prezos ofertados polo licitador axustaranse aos modelos dos Anexos I 

(“Modelo de Proposición Económica”) e II (“Operacións de cálculo para obter o prezo 

unitario ofertado”) do prego de cláusulas administrativas. 

 

Cada licitador ofertará o prezo da enerxía de cada unha das tarifas do lote único. O prezo 

da enerxía poderá conter un ou varios compoñentes por tarifa, en función dos períodos 

tarifarios que ofreza a tarifa de peaxe asociada ao rango de potencias e tensión. No prezo 

ofertado do termo de enerxía levará incluído as peaxes de acceso a redes, que 

actualmente veñen regulados na Orde  ETU/1282/2017, do 22 de decembro, pola que se 

establecen as peaxes de acceso de enerxía eléctrica para 2018, así como “todos os custos 

regulados” que correspondan á formación do prezo do termo de enerxía.  

 

No caso de que durante a vixencia do contrato publicásense novos prezos regulados, 

devanditos prezos aplicaranse aos calculados nos termos deste contrato. 

O Concello asumirá os gastos que a empresa Distribuidora de enerxía eléctrica traslade ao 

comercializador en concepto de dereitos de acometida, dereitos de enganche e similares, 

en exercicio da representación outorgada á empresa Comercializadora polo Concello. 

 

Prezo da enerxía por tarifa e período horario 

Tarifa 
 

Precio de la energía por tarifa y periodo horario 

Tarifa 

Çoncello de Tui 

Tarifa ATR Periodo P1 Periodo P2 Periodo P3 Periodo P4 Periodo P5 Periodo P6 

Tarifa-5 3.0A E30Ap1 E30Ap2 E30Ap3    
Tarifa-4 2.1DHA E21Dp1 E21Dp2     
Tarifa-3 2.1.A E21Ap1      
Tarifa-2 2.0DHA E20Dp1 E20Dp2     
Tarifa-1 2.0A E20Ap1      

 

Prezo fixo no termo de enerxía 

O sistema de prezos fixos, aplicarase ás tarifas 1, 2, 3, 4 e 5. O licitador ofertará o prezo do 

termo de enerxía de cada unha das tarifas. O prezo poderá conter un, dous ou tres 

compoñentes en función dos períodos horarios que ofreza a tarifa de peaxe asociada ao 

rango de potencias e tensión. 

 

Os prezos fixos da enerxía clasificaranse por tarifas e períodos, e expresaranse nunha táboa 

cunha precisión de 6 decimais e en unidades de Euro por quilowatio·hora (€/ kWh). 

 

o Criterios económicos de facturación 

 

De acordo co sinalado na cláusula2.3 do prego de clausulas administrativas o único criterio 

de adxudicación que se aplicará na valoración das ofertas presentadas será o do prezo 

unitario medio máis baixo da enerxía, expresado en €/ kWh. 

 

Debido a iso o resto de compoñentes da factura, determinada polo propio termo de 

enerxía, termo de enerxía reactiva se a houbese, termo de potencia, imposto eléctrico, 

aluguer de equipos se existise e o imposto sobre o valor engadido, quedan fixados da 

seguinte maneira: 

 

o Enerxía reactiva 

O termo de facturación por enerxía reactiva será como marca o  RD 1955/2000, sen prexuízo 

dos posibles cambios que  marce a normativa en cada momento. En data deste escrito 

calcúlanse da seguinte maneira: de aplicación a calquera tarifa, para o que se deberá 

dispoñer do contador de enerxía reactiva permanentemente instalado, excepto no caso 

da tarifa simple de baixa tensión (2.0A). Este termo aplicarase sobre todos os períodos 

tarifarios, excepto no período 3, para as tarifas 3.0A, sempre que o consumo de enerxía 

reactiva exceda o 33 por 100 do consumo de activa durante o período de facturación 

considerado. 

As subministracións acollidas á tarifa 2.0A e 2.1A terán recarga cando a enerxía reactiva 

media supere o 50% da enerxía activa consumida no mesmo período de facturación. 

 

o Potencia 

O termo de potencia será de aplicación a calquera tarifa e sairá da forma  binómica da 

potencia contratada e meses de facturación, expresada en €/día e con seis decimais de 

precisión, no caso das peaxes de acceso 2.0 DHA, 2.1 DHA e 3.0A correspondentes a dous 

e tres períodos, haberá un único termo de potencia. Os prezos de potencia a aplicar, salvo 

modificación substancial por vía administrativa, serán, en [€/kW.día], os fixados no punto 2, 

artigo 7 do real decreto 216/2014, disposición oitava.2 parágrafo primeiro, publicado no 

BOE: 

 

                                Precio de la potencia por tarifa y periodo horario 

Tarifa 
Ayto- Tui 

Tarifa ATR Periodo P1 Periodo P2 Periodo P3 Periodo P4 Periodo P5 Periodo P6 

Tarifa-5 3.0A 0,111586 0,066952 0,044634    
Tarifa-4 2.1DHA 0,121766      
Tarifa-3 2.1.A 0,121766      
Tarifa-2 2.0DHA 0,104229      
Tarifa-1 2.0A 0,104229      
 

Nas instalacións que dispoñan dunha potencia superior a 15 kw de potencia contratada e 

posúan  maxímetro, a facturación será como marca o  RD 1955/2000, sen prexuízo dos 

posibles cambios que  marce a normativa en cada momento. En data deste escrito 

calcúlanse da seguinte maneira: se a potencia demandada é menor do 85% da potencia 

contratada facturarase o 85% da potencia contratada, se a potencia demandada 

atópase entre o 85% e o 105% da potencia contratada facturarase a demandada e se a 

potencia demandada é superior ao 105% da contratada facturarase a contratada máis o 

dobre da diferenza entre demandada e contratada. 

o Alugueres de equipos de medida 

O prezo dos alugueres de equipos de medida será o que marque a normativa vixente en 

cada momento para as compañías distribuidoras, sen marxe para a comercializadora 

adxudicataria.  

o Impostos 

O imposto eléctrico e o imposto sobre o valor engadido serán aqueles que marque a 

lexislación vixente no momento da emisión da factura. 

 

O presente informe, ten carácter exclusivamente técnico e redactase de forma 

independente, a expensas de calquera outro mellor fundamentado (e sen prexuízo de que 

se formule en calquera outro informe o requisito que se considere necesario para o axuste 

a legalidade vixente da actuación pretendida.) 

 
En Tui, documento asinado electrónica mente a marxe. 

